
Mooka Pancha Shathi - Arya Shatakam 
 

kāraṇa parachid rūpā kāñchīpura sīmni kāmapīṭha gatā । 

kāchana viharati karuṇā kāśmīra stabaka kōmalāṅga latā ॥1॥ 
 

kañchana kāñchī nilayaṃ karadhṛtakōdaṇḍa bāṇa sṛṇi pāśam । 
kaṭhinastana bhara namraṃ kaivalyānanda kanda mavalambē 

॥2॥ 
 

chintita phala paripōṣaṇa chintāmaṇi rēva kāñchi nilayā mē । 
chiratara Sucharita sulabhā chittaṃ śiśirayatu chit sukhādhārā 

॥3॥ 
 
kuṭilakachaṃ kaṭhinakuchaṃ kundasmita kānti 

kuṅkumachChāyam । 
kurutē vihṛtiṃ kāñchyāṃ kulaparvata sārvabhauma sarvasvam 

॥4॥ 
 

pañchaśara śāstra bōdhana paramāchāryēṇa dṛṣṭipātēna । 

kāñchīsīmni kumārī kāchana mōhayati kāmajētāram ॥5॥ 
 

parayā kāñchīpurayā parvata paryāya pīna kuchabharayā । 

paratantrā vayamanayā paṅkaja sabrahmachāri lōchanayā ॥6॥ 

aiśvarya mindumaulēr aikatmya prakṛti kāñchi madhyagatam । 

aindava kiśōra śēkharam aidamparyaṃ chakāsti nigamānām ॥7॥ 
 

śrita kampa sīmānaṃ śithilita paramaśiva Dhairya mahimānam । 
kalayē paṭalimānaṃ kañchana kañchukita bhuvana bhūmānam 

॥8॥ 
 

ādṛta kāñchī nilayam ādyā mārūḍha yauvanāṭōpām । 

āgamava taṃsa kalikām ānandādvaita kandalīṃ vandē ॥9॥ 
  

tuṅgābhirāma kuchabhara śṛṅgārita māśrayāmi kāñchigatam । 

gaṅgādhara paratantraṃ śṛṅgārādvaita tantra siddhāntam ॥10॥ 
 

kāñchīratna vibhūṣāṃ kāmapi kandarpa sūtikā pāṅgīm । 

paramāṃ kalā mupāsē paraśiva vāmāṅka pīṭhikāsīnām ॥11॥ 
 

kampātī charāṇāṃ karuṇā kōraki tadṛṣṭi pātānām । 

kēlīvanaṃ manō mē kēṣāñchid bhavatu chid vilāsānām ॥12॥ 
 

āmrataru mūlavasatēr ādima puruṣasya nayana pīyūṣam । 

ārabdhayauvanōtsavam āmnāya rahasya mantaravalambē ॥13॥ 

adhikāñchi paramayōgibhir ādima para pīṭha sīmni dṛśyēna । 
anubaddhaṃ mama mānasam aruṇima sarvasva sampradāyēna 

॥14॥ 
 

aṅkita śaṅkara dēhām aṅkuritōrōja kaṅkaṇā ślēṣaiḥ । 
adhikāñchi nityataruṇīm adrākṣaṃ kāñchi dadbhutāṃ bālām 

॥15॥ 
 

madhura dhanuṣā mahīdhara januṣā nandāmi surabhi bāṇajuṣā । 

chidvapuṣā kāñchipurē kēli juṣā bandhujīva kāntimuṣā ॥16॥ 
 
madhura smitēna ramatē māṃsala kuchabhāra manda 

gamanēna । 

madhyēkāñchi manō mē manasija sāmrājya garva bījēna ॥17॥ 
 
dharaṇimayīṃ taraṇimayīṃ pavanamayīṃ gagana dahana 

hōtṛmayīm । 

ambumayīm indumayīm ambā manukampa mādimā mīkṣē ॥18॥ 
 

līnasthiti munihṛdayē dhyānasti mitaṃ tapasya dupakampam । 

pīna stanabhara mīḍē mīnadhvaja tantra parama tātparyam ॥19॥ 

śvētā manthara hasitē śātā madhyē cha vāngmanō'tītā । 

śītā lōchana pātē sphītā kuchasīmni śāśvatī mātā ॥20॥ 
 

purataḥ kadā na karavai puravairi vimarda pulakitāṅga latām । 

punatīṃ kāñchīdēśaṃ puṣpāyudha vīrya sarasa paripāṭīm ॥21॥ 
 

puṇyā kā'pi purandhrī puṅkhita kandarpa sampadā vapuṣā । 
pulinacharī kampāyāḥ puramathanaṃ pulaka nichulitaṃ kurutē 

॥22॥ 
 

tanimādvaita valagnaṃ taruṇāruṇa sampradaya tanulēkham । 

taṭasīmani kampāyāstaruṇima sarvasva mādya madrākṣam ॥23॥ 
 

pauṣṭika karma vipākaṃ pauṣpaśaraṃ savidha sīmni kampāyāḥ । 
adrākṣa mātta yauvanam abhyudayaṃ kañchi dardhaśaśimaulaiḥ 

॥24॥ 
 

saṃśrita kāñchīdēśē sarasija daurbhāgya jāgra duttaṃsē । 

saṃvinmayē vilīyē sārasvata puruṣakāra sāmrājyē ॥25॥ 
 

mōdita madhukara viśikhaṃ svādima samudāya sāra kōdaṇḍam । 

ādṛta kāñchī khēlanam ādima māruṇya bhēda mākalayē ॥26॥ 

urarī kṛta kāñchipurīm upaniṣa daravinda kuhara madhudhārām । 

unnamra stana kalaśīm utsavalaharīm upāsmahē śambhōḥ ॥27॥ 
 

ēṇaśiśu dīrgha lōchanam ēnaḥparipanthi santataṃ bhajatām । 

ēkāmranāthajīvitam ēvam padadūra mēka mavalambē ॥28॥ 
 
smayamāna mukhaṃ kāñchīm ayamānaṃ kamapi dēvatābhēdam 

। 
dayamānaṃ vīkṣya muhur vayamānandā mṛtāmbudhau magnāḥ 

॥29॥ 
 

kutukajuṣi kāñchidēśē kumuda tapōrāśi pāka śēkharitē । 

kurutē manō vihāraṃ kulagiri paribṛḍha kulaika maṇidīpē ॥30॥ 
 

vīkṣēmahi kāñchipurē vipula stana kalaśa garima paravaśitam । 
vidruma sahachara dēhaṃ vibhrama samavāya sāra sannāham 

॥31॥ 
 

kuruvinda gōtra gātraṃ kūlacharaṃ kamapi naumi kampāyāḥ । 
kūlaṅkaṣa kucha kumbhaṃ kusumāyudha vīrya sāra 

saṃrambham ॥32॥ 

kuḍūmalita kucha kiśōraiḥ kurvāṇaiḥ kāñchidēśa sauhārdam । 
kuṅkuma śōṇair nichitaṃ kuśalapathaṃ śambhu sukṛta 

sambhāraiḥ ॥33॥ 
 

aṅkita kachēna kēnachid andhaṅkara ṇauṣadhēna kamalānām । 

antaḥpurēṇa śambhōr alaṅkriyā kā'pi kalpyatē kāñchyām ॥34॥ 
 

ūrīkarōmi santatam ūṣmala phālēna lalitaṃ puṃsā । 
upakampa muchita khēlanam urvīdhara vaṃśa sampa 

dunmēṣam ॥35॥ 
 

aṅkurita stana kōrakam aṅkā laṅkāra mēka chūtapatēḥ । 

ālōkē mahi kōmalam āgama saṃlāpa sāra yāthārthyam ॥36॥ 
 

puñjita karuṇa mudañchita śiñjita maṇikāñchi kimapi kāñchipurē । 
mañjarita mṛdula hāsaṃ piñjara tanuruchi pināki mūladhanam 

॥37॥ 
 

lōla hṛdayō'sti śambhōr lōchana yugalēna lēhyamānāyām । 

lalita paramaśivāyāṃ lāvaṇyā mṛta taraṅga mālāyām ॥38॥ 

madhukara sahachara chikurair madanāgama samayadīkṣita 

kaṭākṣaiḥ । 

maṇḍita kampātīrair maṅgala kandair mamāstu sārūpyam ॥39॥ 
 

vadanāravinda vakṣō vāmāṅka taṭī vaśaṃvadī bhūtā । 

pūruṣa tritayē trēdhā purandhri rūpā tvamēva kāmākṣi ॥40॥ 
 

bādhākarīṃ bhavābdhēr ādhārādyambujēṣu vicharantīm । 

ādhārī kṛta kāñchī bōdhāmṛta vīchimēva vimṛśāmaḥ ॥41॥ 
 
kalayāmyantaḥ śaśadhara kalayā'ṅkita mauli mamala 

chidvalayām । 

alayā māgama pīṭhīnilayāṃ valayāṅka sundarī mambām ॥42॥ 
 

śarvādi paramasādhaka gurvānītāya kāmapīṭha juṣē । 

sarvākṛtayē śōṇima garvāyāsmai samarpyatē hṛdayam ॥43॥ 
 

samayā sāndhya mayūkhaiḥ samayā buddhayā sadaiva śīlitayā । 

umayā kāñchīratayā na mayā labhyatē kiṃ nu tādātmyam ॥44॥ 

jantōstava pada pūjana santōṣa taraṅgitasya kāmākṣi । 
vandhō yadi bhavati punaḥ sindhōrambhassu bambhramīti śilā 

॥45॥ 
 

kuṇḍali kumāri kuṭilē chaṇḍi charāchara savitri chāmuṇḍē । 

guṇini guhāriṇi guhyē gurumūrtē tvāṃ namāmi kāmākṣi ॥46॥ 
 

abhidākṛtirbhi dākṛtir achidākṛtirapi chidākṛtirmātaḥ । 

anahantā tvamahantā bhramayasi kāmākṣi śāśvatī viśvam ॥47॥ 
 

śiva śiva paśyanti samaṃ śrīkāmākṣī kaṭākṣitāḥ puruṣāḥ । 
vipinaṃ bhavana mamitraṃ mitraṃ lōṣṭaṃ cha yuvati 

bimbōṣṭham ॥48॥ 
 

kāma paripanthi kāmini kāmēśvari kāmapīṭha madhyagatē । 

kāmadughā bhava kamalē kāmakalē kāmakōṭi kāmākṣi ॥49॥ 
 

madhyē hṛdayaṃ madhyē niṭilaṃ madhyē śirō'pi vāstavyām । 
chaṇḍakara śakra kārmuka chandra samābhāṃ namāmi 

kāmākṣīm ॥50॥ 

adhi kāñchi kēlilōlair akhilāgama yantra tantra mayaiḥ । 

atiśītaṃ mama mānasam asamaśarad rōhi jīvanōpāyaiḥ ॥51॥ 
 

nandati mama hṛdi kāchana mandirayantaa nirantaraṃ kāñchīm । 

induravi maṇḍala kuchā bindu viyannāda pariṇatā taruṇī ॥52॥ 
 

śampālatā savarṇaṃ sampādayituṃ bhavajvara chikitsām । 
limpāmi manasi kiñchana kampātaṭa rōhi siddha bhaiṣajyam 

॥53॥ 
 

anumita kucha kāṭhinyām adhivakṣaḥ pīṭha maṅga janmaripōḥ । 

ānandadāṃ bhajē tām ānaṅga brahma tatvabōdhasirām ॥54॥ 
 

aikṣiṣi pāśāṅkuśadhara hastāntaṃ vismayārha vṛttāntam । 
adhikāñchi nigamavāchāṃ siddhāntaṃ śūlapāṇi śuddhāntam 

॥55॥ 
 

āhita vilāsa bhaṅgīm ābrahma stamba śilpa kalpanayā । 

āśrita kāñchīmatulām ādyāṃ visphūrtimādriyē vidyām ॥56॥ 
 

mūkō'pi jaṭila durgati śōkō'pi smarati yaḥ kṣaṇaṃ bhavatīm । 

ēkō bhavati sa jantur lōkōttara kīrtirēva kāmākṣi ॥57॥ 

pañchadaśa varṇarūpaṃ kañchana kāñchī vihara dhaurēyam । 
pañchaśarīyaṃ śambhōr vañchana vaidagdhya mūla mavalambē 

॥58॥ 
 
pariṇatimatīṃ chaturdhā padavīṃ sudhiyāṃ samētya sauṣumnīm 

। 

pañchāśa darṇa kalpita padaśilpāṃ tvāṃ namāmi kāmākṣi ॥59॥ 
 

ādikṣan mama gururāḍ ādikṣān tākṣarātmikāṃ vidyām । 

svādiṣṭha chāpadaṇḍāṃ nēdiṣṭhāmēva kāmapīṭha gatām ॥60॥ 
 

tuṣyāmi harṣita smara śāsanayā kāñchipura kṛtāsanayā । 

svāsanayā sakala jagad bhāsanayā kalita śambarāsanayā ॥61॥ 
 

prēmavatī kampāyāṃ sthēmavatī yatimanassu bhūmavatī । 

sāmavatī nityagirā sōmavatī śirasi bhāti haimavatī ॥62॥ 
 

kautukinā kampāyāṃ kausuma chāpēna kīlitēnāntaḥ । 
kuladaivatēna mahatā kuḍmalamudrāṃ dhunōtu naḥpratibhā 

॥63॥ 

kēnāpi milad dēhā yūnā svāhā sahāya tilakēna । 

sahakāra mūladēśē saṃvidrūpā kuṭumbinī ramatē ॥64॥ 
 

kusumaśara garva sampat kōśa gṛhaṃ bhāti kāñchidēśagatam । 
sthāpita masmin kathamapi gōpita mantar mayā manōratnam 

॥65॥ 
 
dagdha ṣaḍa dhvāraṇyaṃ daradalita kusumbha sambhṛtāruṇyam 

। 

kalayē navatāruṇyaṃ kampātaṭa sīmni kimapi kāruṇyam ॥66॥ 
 

adhikāñchi vardhamānām atulāṃ karavāṇi pāraṇā makṣṇōḥ । 

ānandapāka bhēdām aruṇima pariṇāma garva pallavitām ॥67॥ 
 

bāṇa sṛṇi pāśa kārmuka pāṇimamuṃ kamapi kāmapīṭhagatam । 

ēṇadhara kōṇachūḍaṃ śōṇima paripāka bhēda mākalayē ॥68॥ 
 
kiṃ vā phalati mamānyaur bimbādhara chumbi mandahāsamukhī 

। 

sambādhakarī tamasām ambā jāgarti manasi kāmākṣī ॥69॥ 

mañchē sadāśivamayē pariśivamaya lalita pauṣpa paryaṅkē । 
adhichakra madhya māstē kāmākṣī nāma kimapi mama bhāgyam 

॥70॥ 
 

rakṣyō'smi kāmapīṭhī lāsikayā ghana kṛpāmburā śikayā । 

śrutiyuvati kuntalī maṇimālikayā tuhinaśaila bālikayā ॥71॥ 
 

līyē puraharajāyē māyē tava taruṇa pallavachChāyē । 

charaṇē chandrābharaṇē kāñchī śaraṇē natārti saṃharaṇē ॥72॥ 
 

mūrtimati muktibījē mūrdhni stabakita chakōra sāmrājyē । 

mōdita kampākūlē muhurmuhurmanasi mumudiṣā'smākam ॥73॥ 
 

vēdamayīṃ nādamayīṃ bindumayīṃ parapadōdya dindumayīm । 
mantramayīṃ tantramayīṃ prakṛtimayīṃ naumi viśvavikṛtimayīm 

॥74॥ 
 

puramathana puṇyakōṭī puñjita kavilōka sūkti rasadhāṭī । 

manasi mama kāmakōṭī viharatu karuṇā vipāka paripāṭī ॥75॥ 

kuṭilaṃ chaṭulaṃ pṛthulaṃ mṛdulaṃ kacha nayana jaghana 

charaṇēṣu । 
avalōkita mavalambitam adhikampātaṭa mamēya masmābhiḥ 

॥76॥ 
 

pratyaṅ mukhyā dṛṣṭayā prasāda dīpāṅkurēṇa kāmākṣyāḥ । 

paśyāmi nistula mahō pachēlimaṃ kamapi paraśivōllāsam ॥77॥ 
 

vidyē vidhātṛ viṣayē kātyāyani kāli kāmakōṭi kalē । 
bhārati bhairavi bhadrē śākini śāmbhavi śivē stuvē bhavatīm 

॥78॥ 
 

mālini mahēśa chālini kāñchī khēlini vipakṣa kālini tē । 

śūlini vidrumaśālini surajanapālini kapālini namō'stu ॥79॥ 
 

dēśika iti kiṃ śaṅkē tattādṛk tava nu taruṇimōnmēṣaḥ । 

kāmākṣi śūlapāṇēḥ kāmāgama samaya yagna dīkṣāyām ॥80॥ 
 

vētaṇḍa kumbha ḍambara vaitaṇḍika kuchabharārta madhyāya । 
kuṅkuma ruchē namasyāṃ śaṅkara nayanāmṛtāya rachayāmaḥ 

॥81॥ 

adhikāñchita maṇikāñchana kāñchī madhikāñchi kāñchi 

dadrākṣam । 

avanata janānukampām anukampākūla masma danukūlām ॥82॥ 
 

parichita kampātīraṃ parvata rājanya sukṛta sannāham । 
paraguru kṛpayā vīkṣē paramaśivōtsaṅga maṅgalābharaṇam 

॥83॥ 
 
dagdhamadanasya śambhōḥ prathīyasīṃ brahmacharya 

vaidagdhīm । 

tava dēvi taruṇimaśrī chaturima pākō na chakṣamē mātaḥ ॥84॥ 
 

madajala tamāla patrā vasanita patrā karādṛta khānitrā । 

viharati pulindayōṣā guñjābhūṣā phaṇīndra kṛtavēṣā ॥85॥ 
 

aṅkē śukinī gītē kautukinī parisarē cha gāyakinī । 
jayasi savidhē'mba bhairava maṇḍalinī śravasi śaṅkhakunḍalinī 

॥86॥ 
 

praṇata janatāpavargā kṛtabahu sargā sasiṃha saṃsargā । 

kāmākṣi mudita bhargā hataripu vargā tvamēva sā durgā ॥87॥ 

śravaṇachalad vētaṇḍā samarōddaṇḍā dhutāsura śikhaṇḍā । 

dēvi kalitāntra ṣaṇḍā dhṛta naramuṇḍā tvamēva chāmuṇḍā ॥88॥ 
 

urvī dharēndra kanyē darvī bharitēna bhakta pūrēṇa । 

gurvī makiñchanārti kharvī kuruṣē tvamēva kāmākṣi ॥89॥ 
 

tāḍita ripu paripīḍana bhaya haraṇa nipuṇa hala musalā । 

krōḍapati bhīṣaṇamukhī krīḍasi jagati tvamēva kāmākṣi ॥90॥ 
 

smaramathana varaṇalōlā manmatha hēlā vilāsa maṇiśālā । 

kanakaruchi chauryaśīlā tvamamba bālā karābja dhṛtamālā ॥91॥ 
 

vimalapaṭī kamalakuṭī pustaka rudrākṣa śasta hastapuṭī । 

kāmākṣi pakṣmalākṣī kalitavipañchī vibhāsi vairiñchī ॥92॥ 
 

kuṅkumaruchi piṅgamasṛk paṅkila muṇḍāli maṇḍitaṃ mātaḥ । 
jayati tava rūpadhēyaṃ japapaṭa pustaka varābhaya karābjam 

॥93॥ 
 

kanakamaṇi kalita bhūṣāṃ kālāyasa kalaha śīlakānti kalām । 

kāmākṣi śīlayē tvāṃ kapāla śūlābhirāma kara kamalām ॥94॥ 

lōhitima puñjamadhyē mōhita bhuvanē mudā nirīkṣantē । 
vadanaṃ tava kuvayugalaṃ kāñchīsīmāṃ cha kē'pi kāmākṣi 

॥95॥ 
 

jaladhi dviguṇita hutavaha diśā dinēśvara kalāśvinēya dalaiḥ । 
nalinair mahēśi gachChasi sarvōttara kara kamaladala mamalam 

॥96॥ 
 

satkṛta dēśika charaṇāḥ sabīja nirbīja yoga niśrēṇyā । 

apavarga saudha valabhīm ārōhantyamba kē'pi tava kṛpayā ॥97॥ 
 

antarapi bahirapi tvaṃ jantutatē ranta kānta kṛdahantē । 

chintita santānavatāṃ santata mapi tantanīṣi mahimānam ॥98॥ 
 

kalamañjula vāganumita galapañjara gataśuka grahaut kaṇṭhyāt । 
amba radanāmbaraṃ tē bimbaphalaṃ śambarāriṇā nyastam 

॥99॥ 
 

jaya jaya jagadamba śivē jaya jaya kāmākṣi jaya jayādrisutē । 
jaya jaya mahēśa dayitē jaya jaya chidgagana kaumudīdhārē 

॥100॥ 

 
 



 

17 
 

 

āryā śatakaṃ bhaktyā paṭhatā māryā kaṭākṣēṇa । 

nissarati vadana kamalād vāṇī pīyūṣa dhōraṇī divyā ॥101॥ 
 

॥ iti āryāśatakaṃ sampūrṇam ॥ 

 


